
তথ্যবিবরণী                                                                                                 নম্বর:  ২৫৫
পররাষ্ট্রমন্ত্রী ড. মোমেনকে যুক্তরাষ্ট্রের প্রেসিডেন্টের শুভেচ্ছা
ঢাকা, ৬ মাঘ (২০ জানুয়ারি):

পররাষ্ট্রমন্ত্রী ড. এ কে আব্দুল মোমেন এবং তাঁর পত্নীকে ইংরেজি নববর্ষের শুভেচ্ছা জানিয়েছেন যুক্তরাষ্ট্রের প্রেসিডেন্ট জো বাইডেন। 
যুক্তরাষ্ট্রের প্রেসিডেন্টের দপ্তর হোয়াইট হাউস থেকে বাংলাদেশের পররাষ্ট্রমন্ত্রী ড. মোমেন ও তাঁর পত্নী সেলিনা মোমেনকে নববর্ষের শুভেচ্ছা জানিয়েছেন যুক্তরাষ্ট্রের প্রেসিডেন্ট জো বাইডেন।
#

 

মোহসিন/পাশা/রাহাত/রফিকুল/মাহমুদ/সেলিম/২০২২/১৮০০ ঘণ্টা 

তথ্যবিবরণী                                                                                                                           নম্বর : ২৫৩
আইপিটিভিতে সংবাদ প্রচার বন্ধের দাবি এটকোর
সামাজিক যোগাযোগ মাধ্যমে অপপ্রচার বন্ধে আরো তৎপর হোন
                              -- ডিসিদেরকে তথ্য ও সম্প্রচার মন্ত্রী
ঢাকা, ৬ মাঘ (২০ জানুয়ারি) :


তথ্য ও সম্প্রচার মন্ত্রী এবং আওয়ামী লীগের যুগ্ম সাধারণ সম্পাদক ড. হাছান মাহ্‌মুদ সামাজিক যোগাযোগ মাধ্যমে গুজব ও বিভ্রান্তিমূলক অপপ্রচার বন্ধে ডিসিদের আরো তৎপর হবার আহ্বান জানিয়েছেন। 


আজ রাজধানীর ওসমানী মিলনায়তনে জেলাপ্রশাসক সম্মেলনের তৃতীয় ও শেষ দিনের প্রথম অধিবেশনে প্রধান অতিথি হিসেবে ডেপুটি কমিশনারদের উদ্দেশ্যে বক্তব্য রাখেন তিনি। মন্ত্রিপরিষদ সচিব খন্দকার আনোয়ারুল ইসলামের সভাপতিত্বে অধিবেশনে বিশেষ অতিথি হিসেবে বক্তব্য রাখেন বিজ্ঞান ও প্রযুক্তি মন্ত্রী ইয়াফেস ওসমান, ডাক ও টেলিযোগাযোগমন্ত্রী মোস্তফা জব্বার এবং তথ্য ও যোগাযোগ প্রযুক্তি প্রতিমন্ত্রী জুনাইদ আহমেদ পলক।

এরপর সাংবাদিকদের সাথে মতবিনিময়কালে ডিসিদেরকে ‘মাঠ পর্যায়ে সরকারের সিদ্ধান্ত বাস্তবায়নকারী মাঠ প্রশাসনের প্রাণ’ হিসেবে বর্ণনা করে মন্ত্রী বলেন, ‘দেশে সাড়ে আট থেকে নয় কোটির কাছাকাছি মানুষ সোশ্যাল মিডিয়া ব্যবহার করে, এ সংখ্যা প্রতিনিয়ত বৃদ্ধি পাচ্ছে। সামাজিক যোগাযোগ মাধ্যম প্রচারের একটি বড় ক্ষেত্র এবং অপপ্রচার, গুজব রটানোরও একটি বড় ক্ষেত্র। আমরা যদি গত ৭-৮ বছরের পরিসংখ্যানে দেখতে পাই, আমাদের দেশে উদ্দেশ্যপ্রণোদিতভাবে যে সমস্ত গুজব রটানো হয়েছে, অনভিপ্রেত ঘটনা ঘটেছে, স্থানীয়ভাবে বিশৃঙ্খলা থেকে সারাদেশে বিশৃঙ্খলা তৈরির অপচেষ্টা হয়েছে, প্রায় সবগুলোই এই মাধ্যমে করা হয়েছে। ডিসিদের কাছে আমরা সে বিষয় তুলে ধরেছি, তারা যেন এ ব্যাপারে সবসময় তৎপর থাকেন এবং কার্যকর ব্যবস্থা গ্রহণ করেন।’

মন্ত্রী বলেন, ‘ডেপুটি কমিশনারবৃন্দ গতবছরের পয়লা অক্টোবর থেকে বিদেশি চ্যানেলের বিজ্ঞাপনমুক্ত সম্প্রচার ক্লিনফিড বাস্তবায়নে যেভাবে মোবাইল কোর্ট পরিচালনা করেছে সেজন্য তাদেরকে ধন্যবাদ জানিয়েছি। এখনও এ ব্যাপারে তাদেরকে নজর রাখতে বলেছি। কেবল নেটওয়ার্ক যারা পরিচালনা করে তারা যাতে কোনক্রমেই স্থানীয়ভাবে টেলিভিশন চ্যানেল হিসেবে কোনো অনুষ্ঠান কিংবা বিজ্ঞাপন প্রচার না করে সেটি এবং পত্রিকা প্রকাশের ক্ষেত্রেও আইনের বিধিবিধান অনুসরণ নিশ্চিত করতে বলেছি।’ 


এদিন দুপুরে তথ্য ও সম্প্রচার মন্ত্রণালয়ের সভাকক্ষে মন্ত্রী ড. হাছান মাহ্‌মুদের সাথে বৈঠকে বেসরকারি টেলিভিশন মালিকদের সংগঠন এটকো নেতৃবৃন্দ তাদের দাবিগুলো তুলে ধরেন। এসোসিয়েশন অভ্ টেলিভিশন চ্যানেল ওনার্স-এটকো’র সিনিয়র সহ-সভাপতি ইকবাল সোবহান চৌধুরী এসময় মন্ত্রীকে একটি স্মারকপত্র দেন। ইকবাল সোবহান বলেন, এটকোর দাবি অনলাইন নিউজ পোর্টাল ও পত্রিকার অনলাইন ভার্সনে ভিডিও সংবাদ প্রচারে তথ্য ও সম্প্রচার মন্ত্রণালয়ের অনুমতি নেয়ার বিধান করা এবং আইপিটিভিতে সংবাদ প্রচার এবং ইউটিউবের মাধ্যমে পত্রিকার সংবাদ প্রচার বন্ধ করা।
                                                                                                         চলমান পাতা - ২
 

- ২ -


তথ্যমন্ত্রী এটকোর দাবির প্রেক্ষিতে বলেন, ‘সম্প্রচার নীতিমালা অনুযায়ী কোনো আইপি টিভি সংবাদ প্রচার করতে পারে না। এছাড়া, ইউটিউব চ্যানেলের মাধ্যমে দেশের বিভিন্ন জায়গা থেকে সংবাদ প্রচার করা হচ্ছে এগুলো সম্প্রচার নীতিমালার পরিপন্থি। আপনাদের আবেদনের প্রেক্ষিতে সরকার তাদের বিরুদ্ধে কার্যকর ব্যবস্থা গ্রহণ করবে। একইসাথে যে সমস্ত সংবাদপত্র ইউটিউব চ্যানেলের মাধ্যমে সংবাদ প্রচার করছে তাদের সেটার কোনো অনুমতি নেই। অনুমোদনহীন কিছু করা বেআইনি। সরকার সে ব্যাপারেও কার্যকর ব্যবস্থা গ্রহণ করবে।’

‘সরকার চাহিদার প্রেক্ষিতে পত্রিকার অনলাইন ভার্সনগুলোকে অনুমোদন দিয়েছে। সেটিতে শর্ত ছিলো, প্রিন্ট আকারে যে সংবাদ প্রকাশ করা হয়, সেটাই শুধু অনলাইনে যাবে। সেখানে ইউটিউব চ্যানেল জুড়ে দিয়ে সংবাদ প্রচার কিংবা টকশো করার কথা নয়। এগুলোর যেহেতু অনুমোদন নেই, আপনাদের আবেদনের প্রেক্ষিতে সরকার কার্যকর ব্যবস্থা গ্রহণ করবে। মনে রাখতে হবে, বঙ্গবন্ধু কè্যা প্রধানমন্ত্রী শেখ হাসিনার সরকার অবাধ তথ্যপ্রবাহে বিশ্বাস করে এবং সে কারণেই তার হাত ধরে দেশে বেসরকারি টিভি চ্যানেলের যাত্রাশুরু এবং আজ ৪৫টি টিভি লাইসেন্স পেয়েছে, দৈনিক পত্রিকা সাড়ে চারশ’ থেকে ১৩ বছরে বেড়ে হয়েছে সাড়ে বারোশ’, অনলাইন নিউজপোর্টাল কত হাজার তা পরীক্ষা-নিরীক্ষার বিষয়।’ 


এটকো পরিচালকদের মধ্যে এটিএন চেয়ারম্যান মাহফুজুর রহমান, বাংলাভিশনের আব্দুল হক, দীপ্ত টিভি’র কাজী জাহিদুল হাসান, সময় টিভি’র আহমেদ যোবায়ের, ডিবিসি নিউজের এম মঞ্জুরুল ইসলাম, নাগরিক টিভি’র নাভিদুল হক এবং মন্ত্রণালয়ের অতিরিক্ত সচিব মোঃ মিজান-উল-আলম এবং খাদিজা বেগম প্রমুখ সভায় অংশ নেয়।
#

আকরাম/পাশা/রাহাত/রফিকুল/মাহমুদ/জয়নুল/২০২২/২২৩০ঘণ্টা

তথ্যবিবরণী                                                                                                                            নম্বর : ২৫২
নৃত্যকে বলা হয় সকল শিল্পের জননী
                     -- সংস্কৃতি প্রতিমন্ত্রী
ঢাকা, ৬ মাঘ (২০ জানুয়ারি) :


সংস্কৃতি প্রতিমন্ত্রী কে এম খালিদ বলেছেন, বাঙালি সংস্কৃতির এক প্রাচীন শিল্পসত্তা হচ্ছে নৃত্য। নৃত্যের ভাষা সর্বজনীন। তাই ভাষার গণ্ডি পেরিয়ে দেশে দেশে নৃত্যকলা তৈরি করেছে সাংস্কৃতিক মেলবন্ধন। শরীর, ছন্দ, মন, সংগীত-এসব নিয়ে নান্দনিক ছন্দিত শরীরী প্রতিমাই হলো নৃত্য। তাই নৃত্যকে বলা হয় সকল শিল্পের জননী।

প্রতিমন্ত্রী আজ রাজধানীর বাংলাদেশ শিল্পকলা একাডেমির জাতীয় নাট্যশালা মিলনায়তনে মুজিব শতবর্ষ ও স্বাধীনতার সুবর্ণজয়ন্তী উদ্যাপন উপলক্ষ্যে ৭৫টি মৌলিক নতুন নৃত্য নিয়ে বাংলাদেশ শিল্পকলা একাডেমি আয়োজিত তিন দিনব্যাপী (২০-২২ জানুয়ারি) ‘জাতীয় নৃত্য উৎসব-২০২২’ এর উদ্বোধনী অনুষ্ঠানে প্রধান অতিথির বক্তব্যে এসব কথা বলেন।

প্রধান অতিথি বলেন, হৃদয়ের টানে ও প্রধানমন্ত্রীর নির্দেশনায় আমরা করোনাকালেও দেশের সাংস্কৃতিক অঙ্গন সচল রাখার চেষ্টা করেছি। বিশেষ করে বাংলাদেশ শিল্পকলা একাডেমি এসময় অনলাইনে অনেক অনুষ্ঠানের আয়োজন করেছে। সেজন্য বাংলাদেশ শিল্পকলা একাডেমিকে জানাই আন্তরিক ধন্যবাদ ও কৃতজ্ঞতা। প্রতিমন্ত্রী বলেন, জাতীয় নৃত্য উৎসবে ঢাকার ৫০টি ও ঢাকার বাইরের ২৫টি দলসহ সর্বমোট ৭৫টি নৃত্যদল অংশগ্রহণ করেছে যেখানে নৃত্যশিল্পীদের বেশিরভাগই নবীন। তিনি বলেন, নবীনদের অংশগ্রহণের মাধ্যমে অনুষ্ঠানের শ্রীবৃদ্ধি ঘটেছে। এর মাধ্যমে বাংলাদেশ শিল্পকলা একাডেমি মুন্সিয়ানার পরিচয় দিয়েছে মর্মে তিনি উল্লেখ করেন।

বাংলাদেশ শিল্পকলা একাডেমির মহাপরিচালক লিয়াকত আলী লাকীর সভাপতিত্বে অনুষ্ঠানে বিশেষ অতিথি হিসাবে বক্তৃতা করেন বাংলাদেশ নৃত্যশিল্পী সংস্থার সভাপতি মিনু হক। অনুষ্ঠানে স্বাগত বক্তব্য রাখেন বাংলাদেশ শিল্পকলা একাডেমির সচিব মোঃ আছাদুজ্জামান।
#

তথ্যবিবরণী                                                                                                                          নম্বর : ২৫১
ভূমি অপরাধ প্রতিরোধ ও প্রতিকার আইন মতামতের জন্য অবমুক্ত
                                                                   -- ভূমিমন্ত্রী
ঢাকা, ৬ মাঘ (২০ জানুয়ারি) :


ভূমিমন্ত্রী সাইফুজ্জামান চৌধুরী বলেছেন, আজ থেকে ভূমি মন্ত্রণালয়ের ওয়েবসাইটে ‘ভূমি অপরাধ প্রতিরোধ ও প্রতিকার আইন, ২০২১’-এর খসড়া সব অংশীজনের মতামতের জন্য প্রকাশ করা হয়েছে।

আজ রাজধানীর ওসমানী স্মৃতি মিলনায়তনে অনুষ্ঠিত ‘জেলাপ্রশাসক সম্মেলন ২০২২’-এ ভূমি মন্ত্রণালয় সম্পর্কিত কার্য অধিবেশনে প্রধান অতিথি হিসেবে জেলা প্রশাসকদের উদ্দেশে বক্তব্য প্রদানকালে ভূমিমন্ত্রী সাইফুজ্জামান চৌধুরী এ কথা বলেন। মন্ত্রিপরিষদ সচিব খন্দকার আনোয়ারুল ইসলামের সভাপতিত্বে অনুষ্ঠিত ভূমি মন্ত্রণালয় সংশ্লিষ্ট আজকের কার্য অধিবেশনে ভূমি সচিব মোঃ মোস্তাফিজুর রহমান এবং ভূমি সংস্কার বোর্ডের সদস্য সোলেমান খান-সহ মন্ত্রিপরিষদ বিভাগ এবং ভূমি মন্ত্রণালয় ও এর আওতাধীন দপ্তরসমূহের ঊর্ধ্বতন কর্মকর্তারা উপস্থিত ছিলেন।

মন্ত্রী বলেন, অবৈধ ভূমি দখলকে ফৌজদারি অপরাধের আওতায় এনে ভূমি অপরাধ প্রতিরোধ ও প্রতিকার আইন ২০২১-এর খসড়া প্রস্তুত করা হয়েছে। ভূমি দস্যুতা রোধে এই আইন কার্যকর ভূমিকা রাখবে বলে তিনি মন্তব্য করেন। তিনি জানান, কৃষিজমি সুরক্ষা, খাদ্য নিরাপত্তা, জলবায়ু পরিবর্তনের ক্ষতিকর প্রভাব হ্রাসের উদ্দেশ্যে করা ‘ভূমি ব্যবহার আইন ২০২১’-এর খসড়া তৈরিও প্রায় শেষের দিকে।

ভূমিমন্ত্রী এ সময় জেলাপ্রশাসকদের খাস জমি উদ্ধার এবং খাদ্য নিরাপত্তায় তিন ফসলী জমির সুরক্ষা নিশ্চিত করার জন্য নির্দেশ দেন। এক স্থানে বিভিন্ন দপ্তরের জন্য ঊর্ধ্বমুখী সমন্বিত সরকারি অফিস করার ব্যাপারে প্রধানমন্ত্রীর অনুশাসনটি ভূমিমন্ত্রী এসময় পুনর্ব্যক্ত করেন।

সাইফুজ্জামান চৌধুরী আরো বলেন, ভূমি অধিগ্রহণ মামলায় (এলএ কেস) মোক্তারনামা (পাওয়ার অভ্ এটর্নি) ব্যবস্থা বাতিল করার ব্যাপারটি বিবেচনাধীন আছে। কারণ অধিগ্রহণ প্রক্রিয়া ও ক্ষতিপূরণ প্রদানের সময় পাওয়ার অভ্ এটর্নির মাধ্যমে ব্যাপক দুর্নীতি হয়। বিশেষত গ্রামাঞ্চলের সাধারণ মানুষ এটার মাধ্যমে অসাধু ব্যক্তির দ্বারা প্রতিনিয়ত প্রতারণা ও হয়রানির শিকার হচ্ছেন। এজন্য, বিশেষ ক্ষেত্র ব্যতীত, সাধারণভাবে এলএ কেসে পাওয়ার অভ্ এটর্নি বন্ধ করার বিষয়টি বিবেচনাধীন আছে।

অধিবেশনে জেলাপ্রশাসকগণ বিভিন্ন বিষয়ে তাঁদের মতামত ব্যক্ত করেন ও প্রশ্ন করেন। খাসজমি, নামজারি, হাট ও বাজার, ভূমি অফিস নির্মাণ, জলমহাল, পার্বত্য অঞ্চলের ভূমি ব্যবস্থাপনা, কোর্ট অভ্ ওয়ার্ডস, ভূমি সংশ্লিষ্ট জনবল ও প্রশিক্ষণ, ডিজিটালাইজেশন, ভূমি ব্যবস্থাপনায় উদ্ভাবন-সহ ভূমি সংশ্লিষ্ট নানা বিষয় উঠে আসে কার্য অধিবেশনের আলোচনায়।

উল্লেখ্য, ভূমি রেজিস্ট্রেশন ও ভূমি জরিপ ব্যতীত, ভূমি রাজস্ব ও ভূমি ব্যবস্থাপনাসহ ভূমি সংক্রান্ত অন্যান্য সকল সেবা প্রদানে কালেক্টর হিসেবে জেলা পর্যায়ে দায়িত্বপ্রাপ্ত কর্মকর্তা জেলা প্রশাসক। 


অধিবেশন শেষে ভূমিমন্ত্রী এক সংবাদ/সম্মেলনে অংশগ্রহণ করেন এবং জেলা প্রশাসকদের উদ্দেশ্যে তাঁর দেওয়া নির্দেশনার ব্যাপারে সাংবাদিকদের বিভিন্ন প্রশ্নের উত্তর দেন। 

#

তথ্যবিবরণী                                                                                                                          নম্বর : ২৫০
প্রযুক্তি উদ্ভাবন, গবেষণা ও উন্নয়নমূলক প্রকল্পের সাফল্য ও অর্জন বিষয়ক সেমিনার অনুষ্ঠিত
ঢাকা, ৬ মাঘ (২০ জানুয়ারি) :


বিজ্ঞান ও প্রযুক্তি মন্ত্রণালয় আয়োজিত ‘বিজ্ঞান ও গবেষণা উন্নয়নের জন্য বিশেষ গবেষণা অনুদানপ্রাপ্ত গবেষক, বিজ্ঞানী ও শিক্ষকগণের গবেষণা কার্যক্রম: বিশেষ অনুদান প্রাপ্ত প্রকল্প: ফলাফল ও প্রয়োগ’ শীর্ষক সমাপনী সেমিনার আজ রাজধানীর বঙ্গবন্ধু শেখ মুজিবুর রহমান নভোথিয়েটার সম্মেলন কক্ষে অনুষ্ঠিত হয়। এতে প্রধান অতিথি হিসেবে উপস্থিত ছিলেন বিজ্ঞান ও প্রযুক্তি মন্ত্রী স্থপতি ইয়াফেস ওসমান। সভাপতিত্ব করেন বিজ্ঞান ও প্রযুক্তি  মন্ত্রণালয়ের সচিব জিয়াউল হাসান। 


মন্ত্রী বলেন, বর্তমান সরকার বিজ্ঞানভিত্তিক সমাজ গঠনে দৃঢ় প্রতিজ্ঞ। বিজ্ঞানের উন্নয়ন ও গবেষণার বিকাশে এ সরকার নিরলসভাবে কাজ করে যাচ্ছে। সেজন্য এবারের বাজেটে বিজ্ঞান, গবেষণা ও প্রযুক্তি খাতে অর্থ বরাদ্দ বৃদ্ধি পেয়েছে। এ ধারা ভবিষ্যতেও অব্যাহত থাকবে।

উল্লেখ্য, বিজ্ঞান ও প্রযুক্তি মন্ত্রণালয় বিজ্ঞান ও প্রযুক্তি উদ্ভাবন এবং গবেষণার মান বৃদ্ধির জন্য বিজ্ঞানীদেরকে তাঁদের গবেষণা প্রকল্পে আর্থিক অনুদান প্রদান করে আসছে ১৯৮৭-৮৮ অর্থবছর থেকে। ২০০৯-১০ অর্থবছর থেকে ২০২০-২১ অর্থবছর পর্যন্ত ৪২৮৮টি প্রকল্পের অনুকূলে ১০৯ কোটি ৯৩ লাখ টাকার অনুদান হিসেবে প্রদান করা হয়েছে। এছাড়া বর্তমান অর্থবছরে ৬৩৮টি গবেষণা প্রকল্পে মোট ১৬ কোটি টাকা অনুদান প্রদান করা হয়েছে। 


অনুষ্ঠানে উপস্থিত ছিলেন মন্ত্রণালয়াধীন সংস্থার কর্মকর্তা ও কর্মচারীগণসহ বিভিন্ন বিশ্ববিদ্যালয়ের অধ্যাপক, বিজ্ঞান, গবেষক ও আমন্ত্রিত অতিথিবৃন্দ। 

#

বিবেকানন্দ/পাশা/রাহাত/রফিকুল/মাহমুদ/জয়নুল/২০২২/১৮০০ঘণ্টা

ভিজিডি দুস্থ নারীদের খাদ্য নিরাপত্তা নিশ্চিত করছে

                     -- মহিলা ও শিশু বিষয়ক প্রতিমন্ত্রী 

ঢাকা, ৬ মাঘ (২০ জানুয়ারি):

মহিলা ও শিশু বিষয়ক প্রতিমন্ত্রী ফজিলাতুন নেসা ইন্দিরা বলেছেন, ভিজিডি কর্মসূচির আওতায় বাংলাদেশের গ্রামীণ দুস্থ মহিলাদের আর্থসামাজিক উন্নয়নে বাস্তবায়িত একটি বৃহত্তর সামাজিক নিরাপত্তামূলক কর্মসূচি। যা দুস্থ ও অর্থনৈতিকভাবে অসচ্ছল নারীদের খাদ্য নিরাপত্তা নিশ্চিত করে তাদের দক্ষতা বৃদ্ধির মাধ্যমে জীবনমানের উন্নয়নে গুরুত্বপূর্ণ ভূমিকা রাখছে।
 


 প্রতিমন্ত্রী আজ ঢাকায় বাংলাদেশ শিশু একাডেমি মিলনায়তনে মহিলা বিষয়ক অধিদপ্তরের আয়োজনে ভিজিডি কর্মসূচির আওতায় চুক্তিবদ্ধ এনজিওর নির্বাহী পরিচালকদের ওরিয়েন্টেশন কর্মশালায় প্রধান অতিথির বক্তব্যে একথা বলেন। 

 

প্রতিমন্ত্রী বলেন, আজকের এ ওরিয়েন্টেশন কর্মশালায় উপস্থিত এনজিও’র নির্বাহী পরিচালক ও প্রতিনিধিদের প্রতি আমার আহ্বান আপনারা সরকারের উন্নয়নমূলক কাজের অন্যতম অংশীদার। ভিজিডির মাধ্যমে দুস্থ নারীর উন্নয়নে সরকারের গৃহীত কার্যক্রম বাস্তবায়নে আপনাদের যে দায়িত্ব তা শতভাগ নিষ্ঠার সাথে পালন করুন। সরকারও আপনাদের ভাল কাজের ইতিবাচক মূল্যায়ন করবে। প্রতিমন্ত্রী ইন্দিরা বলেন, সারাদেশব্যাপী দশ লাখ চল্লিশ হাজার ভিজিডি উপকারভোগী মহিলাদের পরিবারগুলোকে অন্তত বাল্যবিবাহ থেকে মুক্ত রাখবেন। পাশাপাশি নারী নির্যাতন প্রতিরোধে এনজিওদের সচেতনতা বৃদ্ধি এবং সরকারি অনুদান যথাযথভাবে ব্যয় করারও আহ্বান জানান তিনি।
মহিলা বিষয়ক অধিদপ্তরের মহাপরিচালক ফরিদা পারভীনের সভাপতিত্বে কর্মশালায় বিশেষ অতিথি হিসেবে উপস্থিত ছিলেন মহিলা ও শিশু বিষয়ক সচিব ড. মুঃ আনোয়ার হোসেন হাওলাদার, অতিরিক্ত সচিব ডা. আ এ মোঃ মহিউদ্দিন ওসমানী, অতিরিক্ত সচিব এ কে এম শামিম আক্তারসহ মন্ত্রণালয়, দপ্তরসংস্থা এবং বিভিন্ন উন্নয়ন সংস্থার প্রতিনিধিবৃন্দ।

 


#

আলমগীর/পাশা/রাহাত/রফিকুল/মাহমুদ/শামীম/২০২২/১৮০০ঘণ্টা 
তথ্যবিবরণী                                                                                                            নম্বর:  ২৪৮
কোভিড-১৯ সংক্রান্ত সর্বশেষ প্রতিবেদন 

ঢাকা, ৬ মাঘ (২০ জানুয়ারি) : 

            স্বাস্থ্য অধিদপ্তর এবং রোগতত্ত্ব, রোগ নিয়ন্ত্রণ ও গবেষণা প্রতিষ্ঠান (আইইডিসিআর)-এর তথ্যানুযায়ী গতকাল বুধবার সকাল ৮টা থেকে বৃহস্পতিবার সকাল ৮টা পর্যন্ত ২৪ ঘণ্টায় দেশে ১০ হাজার ৮৮৮ জনের শরীরে করোনা সংক্রমণ পাওয়া গেছে। নমুনা পরীক্ষার বিপরীতে রোগী শনাক্তের হার ২৬ দশমিক ৩৭ শতাংশ। এ সময় ৪১ হাজার ২৯২ জনের নমুনা পরীক্ষা করা হয়েছে। 

গত ২৪ ঘণ্টায় মারা গেছেন ৪ জন। এ পর্যন্ত ২৮ হাজার ১৮০ জন করোনায় মৃত্যুবরণ করেছেন। করোনাভাইরাস আক্রান্তদের মধ্যে এখন পর্যন্ত সুস্থ হয়েছেন ১৫ লাখ ৫৪ হাজার ৮৪৫ জন।

#

কবীর/পাশা/রাহাত/রফিকুল/মাহমুদ/আব্বাস/২০২২/১৭৩১ ঘণ্টা
তথ্যবিবরণী                                                                                                                     নম্বর:২৪৭ 

সন্ধ্যার পর নদী থেকে বালু উত্তোলন না করার নির্দেশ পানিসম্পদ প্রতিমন্ত্রীর

 ঢাকা, ৬ মাঘ (২০ জানুয়ারি):

পানিসম্পদ প্রতিমন্ত্রী জাহিদ ফারুক বলেছেন, দেশের সকল নদী হতে সকাল ৬টা থেকে সন্ধ্যা ৬টার মধ্যে বালু উত্তোলন করতে হবে। সন্ধ্যার পর কোনোভাবেই নদী থেকে বালু উত্তোলন করা যাবে না। জেলাপ্রশাসকদের (ডিসি) এ বিষয়ে জোরালো ভূমিকা রাখার নির্দেশ দেন প্রতিমন্ত্রী ।
আজ রাজধানীর ওসমানী স্মৃতি মিলনায়তনে অনুষ্ঠিত জেলাপ্রশাসক(ডিসি) সম্মেলনের তৃতীয় দিনের দ্বিতীয় অধিবেশনে প্রতিমন্ত্রী এ নির্দেশনা দেন।   

প্রতিমন্ত্রী বলেন, নদীমাতৃক এই দেশে ৪০৫টি নদী প্রবহমান। জলবায়ু পরিবর্তনের কারণে বর্ষা মৌসুমে অধিক পানি থাকে। শুষ্ক মৌসুমে পানি কমে যায়। খনন করে নদীর নাব্যতা রক্ষার চেষ্টা করা হচ্ছে। অবৈধ বালু উত্তোলন বন্ধ করতে না পারলে সমস্যা প্রকট হবে। নদীর তীরে লোহা দিয়ে দেয়াল করে দিলেও তীর রক্ষা করা সম্ভব হবে না। 

প্রতিমন্ত্রী বলেন, সরকারের উন্নয়নমূলক প্রকল্প চালু রাখতে, বালু তোলার প্রয়োজন আছে। তবে যত্রতত্র বালু উত্তোলন চলবে না। পানি উন্নয়ন বোর্ড, নৌ-পরিবহন মন্ত্রণালয়ের প্রকৌশলীরা বালুমহল চিহ্নিত করবেন। বালু উত্তোলনের একটা নীতিমালা প্রণয়ন করা হচ্ছে বলেও তিনি জানান। 

এছাড়া বাঁধের ওপর ঘর-বাড়ি থাকে। ঘর-বাড়ি করলে, রান্নাবান্না করলে বাঁধে ইঁদুরের বাসা হয়। ইঁদুর বাসা করলে বাঁধ দুর্বল হয়ে যায়, যা বাইরে থেকে বোঝা যায় না। তখন বর্ষায় প্রবল স্রোতে বাঁধ ভেঙে যায়। দোষ হয় পানি উন্নয়ন বোর্ড (পাউবো) এর। আশ্রয়ণ প্রকল্পের স্থান নির্ধারণ করার সমযয় পানি উন্নয়ন বোর্ডের প্রকৌশলীর সঙ্গে আলোচনা করে উঁচু স্থান নির্ধারণ করার কথাও ডিসিদের বলেন তিনি।

উপকূলের বাধ নিয়েও সম্মেলনে আলোচনা হয়েছে। বিশ্ব ব্যাংকের অর্থ সহায়তা ও সরকারি বরাদ্দে বাঁধ নির্মাণের কাজ চলছে। কাজগুলো শেষ হলে আগামী ৭-৮ বছর পর সহনীয় একটি পর্যায়ে আসবে বলে জানান প্রতিমন্ত্রী।
মন্ত্রী পরিষদ সচিব খন্দকার আনোয়ারুল ইসলামের সভাপতিত্বে সম্মেলনে মন্ত্রণালয়ের সিনিয়র সচিব কবির বিন আনোয়ার উপস্থিত ছিলেন। 
#

গিয়াস/পাশা/রাহাত/রফিকুল/মাহমুদ/শামীম/২০২২/ ১৮২৫ঘণ্টা 

তথ্যবিবরণী                                                                                                                          নম্বর : ২৪৬
বাণিজ্যমন্ত্রীর সঙ্গে ইরাকের চার্জ দ্য অ্যাফেয়ার্স-এর সাক্ষাৎ
ঢাকা, ৬ মাঘ (২০ জানুয়ারি) :


বানিজ্যমন্ত্রী টিপু মুনশি বলেছেন, ইরাকের সাথে বাংলাদেশের বাণিজ্য ও বিনিয়োগ বৃদ্ধির সুযোগ রয়েছে। এজন্য উভয় দেশের সরকারি এবং ব্যবসায়ী পর্যায়ে বাণিজ্য প্রতিনিধিদলের সফর বিনিময় হলে বাণিজ্য ও বিনিয়োগের খাতগুলো চিহিৃত করা সহজ হবে।

বাণিজ্যমন্ত্রী আজ ঢাকায় তাঁর সরকারি বাসভবনে ঢাকায় নিযুক্ত ইরাকের চার্জ দ্য অ্যাফেয়ার্স আব্দুলসালাম সাদ্দাম মহিসেন এর সাথে মতবিনিময়কালে এসব কথা বলেন।

বাণিজ্যমন্ত্রী জানান, প্রধানমন্ত্রী শেখ হাসিনার উদ্যোগে বাংলাদেশের গুরুত্বপূর্ণ স্থানে একশটি বিশেষ অর্থনৈতিক অঞ্চল গড়ে তোলার কাজ দ্রুত এগিয়ে চলছে। অনেকগুলোর কাজ এখন শেষ পর্যায়ে। পৃথিবীর অনেক দেশ বিনিয়োগে এগিয়ে আসছে। ইরাকের বিনিয়োগকারীগণ এই অঞ্চলে বিনিয়োগ করলে লাভবান হবেন। বাংলাদেশ সরকার বিনিয়োগকারীদের আনুষ্ঠানিকতা সহজ করেছে এবং বেশকিছু আকর্ষনীয় সুযোগ-সুবিধা প্রদান করছে। ইরাক বাংলাদেশে বিনিয়োগ করে এ সকল সুযোগ-সুবিধা গ্রহণ করতে পারে বলে এসময় মন্ত্রী মন্তব্য করেন।

এসময় ইরাকের চার্জ দ্য অ্যাফেয়ার্স জাতির পিতা বঙ্গবন্ধু শেখ মুজিবুর রহমানের জন্মশতবার্ষিকী এবং বাংলাদেশের সুবর্ণজয়ন্তীতে শুভেচ্ছা জানিয়ে বলেন, ইরাক বাংলাদেশের সাথে ব্যবসা-বাণিজ্য ও বিনিয়োগ বৃদ্ধি করতে আগ্রহী। তিনি ব্যবসা-বাণিজ্য ও বিনিয়োগ বৃদ্ধির জন্য বাণিজ্যচুক্তি নবায়ন ও সময়োপযোগী করার ওপর গুরুত্ব আরোপ করেন। ব্যবসা-বাণিজ্য বৃদ্ধির বিষয়ে আলোচনার জন্য তিনি বাণিজ্যমন্ত্রীকে ইরাক সফরের আমন্ত্রণ জানান।
#
বকসী/পরীক্ষিৎ/পাশা/রাহাত/মোশারফ/মাহমুদ/জয়নুল/২০২২/  ঘণ্টা

তথ্যবিবরণী                                                                                                                              নম্বর : ২৪৫
নদী রক্ষায় জেলাপ্রশাসকদেরকে আরো জোরদার ভূমিকা রাখতে হবে 

                                                  - নৌপরিবহন প্রতিমন্ত্রী
ঢাকা, ৬ মাঘ (২০ জানুয়ারি) :  

নৌপরিবহন প্রতিমন্ত্রী খালিদ মাহ্‌মুদ চৌধুরী বলেছেন, নদীর নাব্যতা রক্ষা, দখল ও দূষণরোধে জেলা প্রশাসকদের যথেষ্ট ভূমিকা আছে। জেলা প্রশাসকগণ সংশ্লিষ্ট জেলার নদীরক্ষা কমিটির সভাপতি। নদী রক্ষায় তাদেরকে আরো জোরদার ভূমিকা পালন করতে হবে।  

প্রতিমন্ত্রী আজ ঢাকায় ওসমানী স্মৃতি মিলনায়তনে জেলাপ্রশাসক সম্মেলন-২০২২ এ যোগদান শেষে সাংবাদিকদের সাথে মতবিনিময়কালে এসব কথা বলেন। 

প্রতিমন্ত্রী আরো বলেন, বিভিন্ন স্থানে নদী থেকে নিয়ন্ত্রনহীনভাবে বালু উত্তোলন করা হয়। এতে করে নদী তীর ভেঙ্গে যায় এবং জানমালের ক্ষয়ক্ষতি হয়। বালু উত্তোলন প্রক্রিয়া সঠিকভাবে মনিটরিং করতে হবে। পাশাপাশি যে সমস্ত জেলায় স্থলবন্দর রয়েছে- সেখানে অনৈতিক কর্মকান্ড যাতে না হয়, সে বিষয়গুলোতে জোর দিতে জেলাপ্রশাসকদের নির্দেশ দেন মন্ত্রী। নৌ আইন বাস্তবায়ন করা হচ্ছে এবং প্রধানমন্ত্রী শেখ হাসিনা নৌখাতে প্রচুর বিনিয়োগ করছেন উল্লেখ করে তিনি বলেন, এর প্রয়োগ সঠিক রাখা এবং যাত্রীবান্ধব করা আমাদের সকলের দায়িত্ব।
#

জাহাঙ্গীর/পরীক্ষিৎ/মেহেদী/শাম্মী/আসমা/২০২২/১৫০০ ঘণ্টা  
Handout









                   Number : 244
Bangladesh denounces the Houthi militias drone attack towards Saudi Arabia

Dhaka, 20 January :  
Bangladesh strongly condemns the Houthi militias latest launch of eight explosive drones on 17 January towards the southern part of the Kingdom of Saudi Arabia. This attack is an escalation of hostility and aggression on the part of the Houthi militias adding to further tension in the region. 

Bangladesh feels that the recent sporadic drone attacks targeting innocent civilians and civilian establishments both in the Kingdom and the UAE constitute an unlawful and cowardly act of terrorism. Bangladesh also denounces that such deliberate and insensible acts are a flagrant violation of international law and norms of civilized behavior. 

Bangladesh remains steadfastly committed towards all efforts for maintenance of peace and stability in the region. 
#

Mohsin/Parikshit/Shammi/Asma/2022/1130 hours 
Handout                                                                                                                                           Number :  243
Bangladesh Foreign Minister talks to the Indonesian Foreign Minister

Dhaka, 20 January :  

Foreign Minister Dr. A.K. Abdul Momen spoke with Indonesian Foreign Minister  L P Marsudi. In a phone call yesterday, the two Foreign Ministers expressed deep satisfaction at the existing bilateral cooperation between the two countries and vowed to further strengthen the relations in depth and dimensions.   



Dr. Momen observed that Bangladesh has been enjoying brotherly and cordial relationship with Indonesia since independence. Both the Ministers agreed to celebrate the 50th year of the diplomatic ties this year in a befitting manner.   

Dr. Momen noted with satisfaction the rising trend in bilateral trade and commerce between Bangladesh and Indonesia in recent years. In this connection, he emphasized on an expeditious conclusion of the proposed Bilateral Preferential Trade Agreement for further enhancement of trade and commerce between the two countries, preferably during this year that marks a watershed in the bilateral relations between Bangladesh and Indonesia. He also stressed on reducing the imbalance existing in the bilateral trade by increasing Indonesian imports from Bangladesh.  

Bangladesh Foreign Minister thanked Indonesia for their humanitarian support extended to the Rohingyas and sought political support on the repatriation issue. He requested for Indonesia’s and ASEAN’s continued support in bringing about a sustainable and permanent solution to this protracted crisis. 


Dr. Momen further highlighted that Bangladesh wishes to have greater interaction with ASEAN since there are vibrant trade relations with some members of ASEAN and the potential synergy is evident. The Bangladesh Foreign Minister sought Indonesian support to Bangladesh’s candidature for ASEAN Sectoral Dialogue Partner. 


The Indonesian Foreign Minister, while expressing her support for Bangladesh’s candidature, suggested for fostering a greater engagement with the member countries of the ASEAN in this regards.
#

